Мәңгілік ерлік иесі – Бауыржан Момышұлы

[bookmark: _GoBack]Тарихымыздың  қай белесiнде де халқымыздың абыройын өсiрiп, ұлттық мақтанышына айналған тұлғалар аз болмаған. Ел шетiне жау тиiп, сүттей ұйып отырған бейбiт қауымның  басына қатер төнгенде ұранымен атойлап, байрағын желбiретiп, елiм деп еңіреген арыстан жүрек, мықты бiлек, ардың, елдiң, жердiң амандығын, бауырдың бүтiндiгiн көксеген бабаларымызды аңыз еттік. Ұлттың рухын асқақтатып, мерейiн өсiрген, ұлыларымызды, жақсысы мен жайсаңымызды  ұлықтап келер ұрпаққа үлгі өнеге еткен халықпыз. Міне, осындай нар тұлғалы Кеңес Одағының Батыры Бауыржан Момышұлының туғанына 115 жыл толуына орай «Жетісай ауданының мамандандырылған «Дарын» мектеп-интернаты» КММ-сі,  «Жетісай аудандық «Ана мен бала» орталық кітапханасы» бірлесе отырып өткізген тағылымды мерейтойлық іс-шара өтті. 
Шараның мақсаты: есімі ел жадында мәңгілік сақталған тұлғаның ерлігін ұрпақ санасына сіңіру, патриоттық рухты нығайту және жас буын арасында отаншылдық құндылықтарды дәріптеу болды.
Аталмыш іс-шараға  Жетісай қаласының ардагерлер ұйымының төрағасы М.Жумабаев, төраға орынбасары А.Мамедов, қала ардагерлері Т.Асылбеков пен С.Құлшаев, «Жетісай ауданының мамандандырылған «Дарын» мектеп-интернаты» КММ-нің ДТЖЖО Н.Нурмаганбетов және кітапханашылар Г.Есимова, Р.Балгинбаева, «Жетісай аудандық «Ана мен бала» орталық кітапханасы» кітапханашысы Н.Шоматова, Дарын мектебінің дарынды  оқушылары қатысты. Шақырылған қонақтар батырдың ел тәуелсіздігіне қосқан өлшеусіз үлесін атап өтіп, оның ерлік мектебінің бүгінгі жас ұрпақ үшін маңызын тілге тиек етті.
Ерлік – елге мұра, ұрпаққа – ұран. Бауыржан Момышұлы көзінің тірісінде-ақ аты аңызға айналған адам. Елім, халқым деп тұрған рухты жастарымыз көп болсын!
